
Fèy enfòmasyon

Refòm nan Asirans Chomaj pou  
Moun ki Fè Reklamasyon
Enfòmasyon sou Asirans Chomaj
Asirans Chomaj bay avantaj pou travayè 
ki pèdi djòb yo san yo pa lakòz sa.  Chak 
eta gen sistèm Asirans Chomaj pa yo epi 
se gouvènman federal la ki sipèvize li. Pou 
kalifye pou avantaj yo, travayè yo te dwe 
touche yon sèten kantite lajan minimòm 
anvan yo te pèdi djòb yo; pare, vle epi kapab 
travay; epi chèche travay epitou kapab 
pwouve sa. Pwogram nan finanse avèk 
kotizasyon patwon yo.

Nan dat 29 mas 2013, Gouvènè Cuomo te 
siyen pwojè-lwa ki te nesesè anpil pou fè 
refòm nan sistèm nan. Kèk nan chanjman 
yo afekte nouvo reklamasyon, alòske lòt yo 
afekte reklamasyon ki la nan moman an tou. 

Pou Kisa Refòm nan Te Nesesè
Pou moun ki fè reklamasyon yo, rezon ki pi 
konvenkan an se te paske pousantaj avantaj 
Asirans Chomaj pou travayè yo fèb parapò 
avèk rès peyi a; (tranteyen eta gen yon 
avantaj maksimòm ki pi wo pase New York). 
Sistèm Asirans Chomaj la te vin pa adapte 
avèk dènye koudlavi a, paske avantaj pou 
travayè yo te rete menm jan depi ane 1999.

Sa Refòm nan Reyalize
•	Ogmante Pousantaj Avantaj yo. 

Pousantaj maksimòm ak minimòm 
avantaj yo chak semèn ap ogmante. 
Chanjman yo pral mete avantaj yo 
annamoni avèk lòt eta yo, yon fason 
pou Eta New York kapab rete konpetitif. 
Apati 6 oktòb 2014, pousantaj avantaj 
minimòm pa semèn ki te $64 dola 

pral ogmante pou pase a $100 dola. 
Apati 6 oktòb 2014, pousantaj avantaj 
maksimòm nan ki te $405 dola pral 
ogmante pou pase a $420 dola, epi l ap 
kontinye pou ogmante chak ane apre. 

•	 Redui Konpresyon yo. Pwogram Travay 
Komen bay yon lòt kalite fason pou 
ranvwaye travayè yo lè li bay avantaj 
Asirans Chomaj an pati pou anplwaye 
yo pandan bès pou yon ti tan nan biznis 
yo. Mezi refòm nan elaji pwogram 
nan pou biznis ki gen de (2) anplwaye 
sèlman epi ki gen anplwaye atan-pasyèl. 
Epitou, avantaj yo disponib kounye a 
pou apeprè 26 semèn. Kòm yon rezilta 
chanjman nan lwa eta a, pwogram 
elaji sa a ap kapab kontinye jouk nan 
mwa out 2015, lè ranbousman federal la 
pwograme pou fini.

•	 Ankouraje Moun ki Fè Reklamasyon 
yo pou yo Retounen nan Travay pi 
Vit. Refòm nan ankouraje moun ki fè 
reklamasyon yo pou yo retounen travay 
pi vit, li bay rekonpans pou moun ki 
montre yo gen plis chans pou jwenn 
travay, epi li dekouraje moun yo pase 
anpil tan san travay.

•	 Evite Fwod. Nouvo mezi pou detekte ak 
evite fwod pral ede batay kont fwod nan 
Asirans Chomaj, ki redui lajan ki sèvi pou 
peye avantaj yo lè ou bezwen yo.

•	 Sanksyon pou Fwod.Dapre yon egzijans 
federal, kounye a y ap enpoze yon 
nouvo sanksyon pou fwod. Apati 1ye 
oktòb 2013, si nou detèmine ou te bay fo 



enfòmasyon konsènan reklamasyon ou, 
ou kapab gen obligasyon pou peye yon 
15% sanksyon oswa yon amann $100 	
dola, anplis w ap gen pou remèt ansyen 
avantaj yo epi w ap jwenn sanksyon sou 
avantaj pidevan yo. Sa 	a se yon diplis 
nan sanksyon kriminèl yo ka enpoze. 
Ou responsab pou fè reklamasyon ou 
kòrèkteman. Tanpri li tiliv enfòmasyon 
sou Asirans Chomaj la epi poze kesyon 
si ou genyen yo. Nou isit la pou ede ou: 
https://www.labor.ny.gov/ui/claimantinfo/
ContactInfo.shtm.

•	 Kore Egzijans pou Chèche Travay. Apati 
1ye janvye 2014, règleman ki egzije pou 
tout moun k ap touche avantaj yo fè 
aktivite pou chèche travay chak semèn 
te agrandi. Aktivite chèche travay yo ka 

P823HC (9/15) Depatman Travay Eta New York se yon Patwon/Pwogram ki Bay Opòtinite Egalego pou Tout Moun. Gen èd ak sèvis oksilyè ki disponib pou moun ki andikape depi yo fè demann lan.

gen ladan egzijans pou travay avèk ekip 
Sant Karyè pou devlope plan ki adapte 
pou ou pou chèche travay epi pou 
konsève dosye aktivite chèche travay 
ou pou montre ba Depatman Travay. 
Ou kapab jwenn Kesyon Moun Poze 
Souvan konsènan egzijans sa yo sou 
sitwèb nou nan http://www.labor.ny.gov/
ui/claimantinfo/work-search.shtm#1. W 
ap jwenn egzijans sa yo tou dèyè fòm 
Dosye Rechèch Travay ou nan http://
www.labor.ny.gov/formsdocs/ui/ws5.pdf.

•	 Peman pou Ranvwa oswa Peman 
Prestasyon. Si ou resevwa peman pou 
ranvwa oswa peman prestasyon ki pi 
plis pase pousantaj avantaj maksimòm 
nan anvan 30 jou, ou p ap kapab touche 
avantaj yo.


